
ԱՄՓՈՓԱԹԵՐԹ
«ՀԱՐԿԱՅԻՆ ԾԱՌԱՅՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ԵՎ «ՄԱՔՍԱՅԻՆ ԾԱՌԱՅՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ 
ՕՐԵՆՔՆԵՐԻ ՆԱԽԱԳԾԵՐԻ 
	1.  Հայաստանի Հանրապետության ֆինանսների նախարարություն

	06.05.2022թ.

	
	N 01/2-3/7884-2022

	     Ս.թ. ապրիլի 22-ի Ձեր թիվ 01/11-1/27800-2022 գրությամբ ներկայացված՝ «Հարկային ծառայության մասին» օրենքում փոփոխություն կատարելու մասին և «Մաքսային ծառայության մասին» օրենքում փոփոխություն կատարելու մասին ՀՀ օրենքների նախագծերի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է



  

	2. Հայաստանի Հանրապետության վարչապետի աշխատակազմի 
քաղաքացիական ծառայության գրասենյակ
	26.04.2022թ.  


	
	N   42/44.6/13299-2022

	Ի պատասխան Ձեր 2022 թվականի ապրիլի 22-ի N 01/11-1/27800-2022 գրության՝ հայտնում եմ, որ Վարչապետի աշխատակազմի քաղաքացիական ծառայության գրասենյակը «Հարկային ծառայության մասին» օրենքում փոփոխություն կատարելու մասին և «Մաքսային ծառայության մասին» օրենքում փոփոխություն կատարելու մասին ՀՀ օրենքների նախագծերի փաթեթի վերաբերյալ առարկություններ և/կամ առաջարկություններ չունի:
	Ընդունվել է



  






	3.  Հայաստանի Հանրապետության արդարադատության նախարարություն
	20.05.2022թ.

	
	N 01/27.4/22064-2022

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Մաքսային ծառայության մասին» օրենքում փոփոխություն կատարելու մասին» և «Հարկային ծառայության մասին» օրենքում փոփոխություն կատարելու մասին» Հայաստանի Հանրապետության օրենքների նախագծերի վերաբերյալ

«Մաքսային ծառայության մասին» օրենքում փոփոխություն կատարելու մասին» օրենքի նախագծի (այսուհետ նաև՝ Նախագիծ) վերաբերյալ հարկ ենք համարում ներկայացնել հետևյալ դիտողություններն ու առաջարկությունները.
1. Նախագծի 1-ին հոդվածով առաջարկվում է «Մաքսային ծառայության մասին» օրենքի 8-րդ հոդվածի 4-րդ մասը շարադրել նոր խմբագրությամբ՝ նախատեսելով, որ՝ մաքսային մարմնի օպերատիվ-հետախուզական գործառույթներ իրականացնող ստորաբաժանման պաշտոնները համալրվում են մաքսային մարմնի ղեկավարի սահմանած կարգով և պայմաններով անցկացվող մրցույթի արդյունքների հիման վրա: Oպերատիվ-հետախուզական գործառույթներ իրականացնող ստորաբաժանման պաշտոնների համալրման նպատակով անցկացվող մրցույթը պարտադիր պետք է ներառի նաև բարեվարքությանը վերաբերող բաղադրիչ:
Նախագծին կից ներկայացված հիմնավորման (այսուհետ նաև՝ Հիմնավորում) համաձայն՝ «Հարկային ծառայության մասին» օրենքում փոփոխություն կատարելու մասին և «Մաքսային ծառայության մասին» օրենքում փոփոխություն կատարելու մասին ՀՀ օրենքների նախագծերի ընդունմամբ հարկային (մաքսային) մարմնի օպերատիվ-հետախուզական գործառույթներ իրականացնող ստորաբաժանման պաշտոնների համալրումը կիրականացվի Հայաստանի Հանրապետության պետական եկամուտների կոմիտեի նախագահի սահմանած կարգով և պայմաններով անցկացվող մրցույթի արդյունքների հիման վրա:
Այս առումով հարկ ենք համարում անդրադառնալ հետևյալ կարգավորումներին.
«Մաքսային ծառայության մասին» օրենքի 8.3-րդ հոդվածի համաձայն՝ 
«1. Մաքսային ծառայության պաշտոնի նշանակումն իրականացվում է մաքսային ծառայողների թեկնածուների ցուցակներում ներառված անձանցից և վերապատրաստում անցած անձանցից՝ նույն հոդվածով նախատեսված հարցազրույցի միջոցով։
2. Հարցազրույցի հրավիրվում են`
1) մաքսային ծառայողների թեկնածուների ցուցակում ընդգրկված, մաքսային ծառայության տվյալ պաշտոնի անձնագրի պահանջները բավարարող հինգ ամենաբարձր միավորներ ունեցող անձինք: Եթե սույն կետի պահանջները բավարարող անձինք հրաժարվում են մասնակցել հարցազրույցին, ապա հարցազրույցի հրավիրվում են հաջորդաբար ավելի բարձր միավորներ ունեցող անձինք.
2) վերապատրաստում (այդ թվում` առաջխաղացման նպատակով) անցած և տվյալ պաշտոնում նշանակվելու համար դիմում ներկայացրած անձինք: (…)
6. Հարցազրույցի փուլը հաղթահարում է մեկ մասնակից: Հարցազրույցի արդյունքով հանձնաժողովը մաքսային մարմնի ղեկավարին է ներկայացնում եզրակացություն հարցազրույցի մասնակիցների վերաբերյալ՝ նշելով հարցազրույցի փուլը հաղթահարած միակ մասնակցին:
7. Հանձնաժողովի եզրակացությունն ստանալուց հետո՝ երեք աշխատանքային օրվա ընթացքում, մաքսային մարմնի ղեկավարը հարցազրույցի փուլը հաղթահարած միակ մասնակցին նշանակում է համապատասխան պաշտոնի:
8. Հարցազրույցի կազմակերպման և անցկացման կարգը, հարցազրույցի անցկացման մեթոդաբանությունը, ինչպես նաև հարցազրույցի հանձնաժողովի կազմը հաստատում է մաքսային մարմնի ղեկավարը:
9. Մաքսային ծառայության պաշտոններում պաշտոնի նշանակում և պաշտոններից ազատում է մաքսային մարմնի ղեկավարը (…)»:
Վերոգրյալ կարգավորման բովանդակային վերլուծությունից պարզ է դառնում, որ «Մաքսային ծառայության մասին» օրենքի 8.3-րդ հոդվածը կարգավորելով մաքսային ծառայության պաշտոնի նշանակման հետ կապված հարաբերությունները՝ նախատեսում է  մաքսային ծառայության պաշտոնի նշանակման որոշակի ընթացակարգ:
Տվյալ պարագայում նկատի ունենալով այն հանգամանքը, որ «Մաքսային ծառայության մասին» օրենքի 8.3-րդ հոդվածով արդեն իսկ նախատեսված է մաքսային ծառայության պաշտոնի նշանակման ընդհանրական կարգ՝ Նախագծով պարզաբանման կարիք ունի այն հարցը, թե Նախագծով առաջարկվող կարգավորման պարագայում արդյոք խոսքը նույն, թե մեկ այլ ընթացակարգի մասին է:
Այս առումով հարկ ենք համարում նշել, որ եթե խոսքը այլ ընթացակարգի մասին է՝ Նախագծով անհրաժեշտ է նախատեսել, որ Նախագծով առաջարկվող կարգավորումը «Մաքսային ծառայության մասին» օրենքի 8.3-րդ հոդվածում ամրագրված ընդհանուր կանոնից բացառություն է:
2. Նախագծի 2-րդ հոդվածի համաձայն՝ նույն օրենքն ուժի մեջ է մտնելու պաշտոնական հրապարակմանը հաջորդող օրվանից:
Այս առումով հարկ ենք համարում նշել, որ՝ «Մաքսային ծառայության մասին» օրենքի գործող 8-րդ հոդվածի 4-րդ մասի համաձայն՝ Կառավարությունը սահմանում է մաքսային մարմինների կողմից իրականացվող՝ օպերատիվ-հետախուզական գործունեության հետ կապված այն պաշտոնների անվանացանկը, որոնցում նշանակումները կատարում է կոմիտեի ղեկավարը առանց սույն օրենքով նախատեսված պաշտոնների նշանակման պայմանների պահպանման:
Տվյալ դեպքում ելնելով վերոգրյալից և նկատի ունենալով այն հանգամանքը, որ Նախագծի 2-րդ հոդվածի համաձայն՝ Նախագծում նախատեսված կարգավորումներն ուժի մեջ են մտնելու պաշտոնական հրապարակմանը հաջորդող օրվանից՝  հարկ ենք համարում նշել, որ Նախագծով պարզաբանման կարիք ունի այն հարցը, թե մինչև մաքսային մարմնի ղեկավարի կողմից սահմանված իրավական ակտի ընդունումը՝ մաքսային մարմնի օպերատիվ-հետախուզական գործառույթներ իրականացնող ստորաբաժանման պաշտոնները ինչ կարգով են համալրվելու:












Նախագծի 1-ին հոդվածում «4. Մաքսային մարմնի» բառերից առաջ դրված «1)» թիվը և կետադրական նշանն անհրաժեշտ է հանել:
3. Սույն եզրակացությամբ ներկայացված դիտարկումները վերաբերելի են նաև «Հարկային ծառայության մասին» օրենքում փոփոխություն կատարելու մասին» օրենքի նախագծին: Այս առումով հարկ է նկատի ունենալ, որ հարկային ծառայության պաշտոնի նշանակման կարգի հետ կապված հարաբերությունները կարգավորված են «Հարկային ծառայության մասին» օրենքի 17.3-րդ հոդվածում:

	











Չի ընդունվել
     «Մաքսային ծառայության մասին» օրենքի 8.3-րդ հոդվածը կարգավորում է մաքսային ծառայության պաշտոնի նշանակման հետ կապված հարաբերությունները՝ նախատեսելով  մաքսային ծառայության պաշտոնի նշանակման որոշակի ընթացակարգ: Վերջինիս շրջանակներում  մաքսային ծառայության պաշտոն զբաղեցնելու իրավունք ունեն մաքսային ծառայողի պատրաստման դասընթացը հաջողությամբ ավարտած, ուսումնական հաստատության կողմից դասընթացի հաջողությամբ ավարտած լինելու հանգամանքը հավաստող հավաստագիր ունեցող և մաքսային ծառայողների թեկնածուների ցուցակում ընդգրկված անձինք։ Այսինքն՝ մաքսային մարմիններում (դրանց առանձին ստորաբաժանումներում) կադրերի համալրումը իրականացվում է առանց մրցույթի: Մինչդեռ նախագծով  նախատեսվում է, որ  մաքսային մարմնի օպերատիվ-հետախուզական գործառույթներ իրականացնող ստորաբաժանման պաշտոնների համալրումը իրականացվելու է Հայաստանի Հանրապետության պետական եկամուտների կոմիտեի նախագահի սահմանած կարգով և պայմաններով անցկացվող մրցույթի արդյունքների հիման վրա: Հետևաբար եզրակացությամբ նախատեսված այն դիտարկումը, որ եթե խոսքը այլ ընթացակարգի մասին է՝ Նախագծով անհրաժեշտ է նախատեսել, որ Նախագծով առաջարկվող կարգավորումը «Մաքսային ծառայության մասին» օրենքի 8.3-րդ հոդվածում ամրագրված ընդհանուր կանոնից բացառություն է, ընդունելի չէ, քանի որ Նախագծով նախատեսվող կարգավորումը ինքնին օրենքով նախատեսված պաշտոնի նշանակման ընդհանուր ընթացակարգից բացառություն նախատեսող նորմ է:















































Չի ընդունվել
     «Նորմատիվ իրավական ակտերի մասին» օրենքի 28-րդ հոդվածի 1-ին մասի համաձայն՝ նորմատիվ իրավական ակտի գործողությունը տարածվում է դրա ուժի մեջ մտնելուց հետո գործող հարաբերությունների վրա, եթե այլ բան նախատեսված չէ Սահմանադրությամբ, օրենքով կամ տվյալ նորմատիվ իրավական ակտով:
         Միաժամանակ, «Նորմատիվ իրավական ակտերի մասին» օրենքի 27-րդ հոդվածի 1-ին մասի համաձայն՝ եթե նորմատիվ իրավական ակտի որևէ դրույթ կարող է կատարվել միայն այդ նորմատիվ իրավական ակտով նախատեսված այլ նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է նորմատիվ իրավական այլ ակտի ընդունմամբ, ապա նորմատիվ իրավական ակտի այդ դրույթը գործում է համապատասխան նորմատիվ իրավական այլ ակտն ուժի մեջ մտնելու պահից:
          Ելնելով վերոգրյալից՝ հայտնում ենք, որ Նախագծով սահմանվող կարգավորումները կիրառելի կլինեն դրանով սահմանվող համապատասխան իրավական ակտի ուժի մեջ մտնելուց հետո, իսկ մինչ այդ կկիրառվեն գործող կարգավորումները, մասնավորապես՝ մաքսային մարմնի օպերատիվ-հետախուզական գործառույթներ իրականացնող ստորաբաժանման պաշտոնները համալրվելու են ՀՀ կառավարության 04.07.2018թ. N 802-Ա որոշմամբ սահմանված կարգով:
         Միաժամանակ, «Հարկային ծառայության մասին» օրենքում փոփոխություն կատարելու մասին» Հայաստանի Հանրապետության օրենքի նախագծով նախատեսվող կարգավորումը կիրառելի կլինի հարկային մարմնի ղեկավարի կողմից սահմանված՝ հարկային մարմնի օպերատիվ-հետախուզական գործառույթներ իրականացնող ստորաբաժանման  պաշտոնների համալրման կարգն  ուժի մեջ մտնելու պահից:

Ընդունվել է
    Նախագիծը խմբագրվել է: 

Չի ընդունվել
    Հիմնավորումը նախատեսված է 1-ին կետում:

	4.  Հայաստանի Հանրապետության վարչապետի աշխատակազմի իրավաբանական վարչություն

	07.06.2022թ.

	
	N 02/16.20/18143-2022 

	ԵԶՐԱԿԱՑՈՒԹՅՈՒՆ
«Հարկային ծառայության մասին» օրենքում փոփոխություն կատարելու մասին» և «Մաքսային ծառայության մասին» օրենքում փոփոխություն կատարելու մասին» ՀՀ օրենքների նախագծերի (այսուհետ՝ Նախագծեր) վերաբերյալ
1. Նախագծերի փաթեթով առաջարկվում է սահմանել, որ հարկային մարմնի և մաքսային մարմնի օպերատիվ-հետախուզական գործառույթներ իրականացնող ստորաբաժանման պաշտոնները համալրվում են համապատասխանաբար հարկային մարմնի ղեկավարի և մաքսային մարմնի ղեկավարի սահմանած կարգով և պայմաններով անցկացվող մրցույթի արդյունքների հիման վրա: Առաջարկվող կարգավորումից բխում է, որ հարկային (մաքսային) մարմնի ղեկավարի կողմից սահմանվելու են մրցույթի կարգը և պայմանները, ինչը ինքնին ենթադրում է նորմատիվ բնույթ ունեցող կարգավորումներ նախատեսելու անհրաժեշտության մասին: Հարկային (մաքսային) մարմնի ղեկավարը, սակայն, իրավասու չէ ընդունելու ենթաօրենսդրական նորմատիվ իրավական ակտ՝ հաշվի առնելով ՀՀ Սահմանադրության 6-րդ հոդվածի 2-րդ մասը, համաձայն որի՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:

       ՀՀ Սահմանադրության 159-րդ հոդվածով սահմանված է, որ Պետական կառավարման համակարգի մարմիններն են նախարարությունները, ինչպես նաև Կառավարությանը, վարչապետին և նախարարություններին ենթակա այլ մարմիններ, որոնց կազմավորման կարգը և լիազորությունները սահմանվում են օրենքով: 
[bookmark: _GoBack]ՀՀ Սահմանադրության 6-րդ հոդվածի 2-րդ մասի համաձայն Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր
      Նորմատիվ իրավական ակտերի մասին ՀՀ օրենքի 3-րդ հոդվածի 1-ին մասի 3-րդ կետի համաձայն՝ ենթաօրենսդրական նորմատիվ իրավական ակտ է համարվում Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտը:
      Հաշվի առնելով վերոգրյալը՝ հայտնում ենք, որ ՀՀ ՊԵԿ-ը, որպես Կառավարության ենթակա մարմին, հանդիսանում է ՀՀ Սահմանադրությամբ նախատեսված մարմին, ուստի ՀՀ ՊԵԿ նախագահը իրավասու է օրենքով ենթաօրենսդրական նորմատիվ իրավական ակտ ընդունելու իրավասության առկայության դեպքում, ընդունել համապատասխան նորմատիվ իրավական ակտ, ինչն էլ ապահովվում է նախագծի շրջանակներում:
     Միաժամանակ, հարկ ենք համարում նշել, որ ՀՀ ՊԵԿ նախագահի կողմից ընդունվել են մի շարք նորմատիվ հրամաններ, որոնցով  ՀՀ ՊԵԿ նախագահի կողմից դրանք ընդունելու լիազորող նորմը սահմանված է եղել օրենքով, օրինակ՝ ՀՀ ՊԵԿ նախագահի 31.01.2022թ. N 93-Ն, 94-Ն, 95-Ն, 96-Ն, 26.01.2022թ. N 79-Ն, 18.01.2022թ. N 47-Ն, 17.04.2020թ. N 337-Ն, 30.09.2019թ. N 626-Ն, 11.10.2019թ. N 671-Ն, 21.10.2019 N 686-Ն և այլն:



